
Rasuah: Dua penguat kuasa KPDNKK didenda

SHAH ALAM 16 Mei - Dua penguat
kuasa  Kementerian Perdagangan
Dalam Negeri, Koperasi dan Ke-
penggunaan (KPDNKK) masing-ma-
sing didenda RM5,000 atau penjara
enam bulan oleh Mahkamah Sesyen
di sini hari ini selepas mengaku
bersalah atas tuduhan rasuah, ta-
hun lalu. ,

Hakim M. Bakri Abd. Majid men-
jatuhkan hukuman itu terhadap

Mohd. Azlin Kamarudin, 30, dan

Alias Deraman, 34, yang melakukan
kesalahan itu di tandas awam ting-
kat bawah, Pasaraya Aeon (Jaya Jus-
c0), Bandar Mahkota Cheras dekat
sini kira-kira pukul 4.20 petang, 1
Oktober 2012. !

Mohd. Azlin didakwa menerima
suapan wang tunai RM800 tanpa se-

barang balasan daripada pemilik ke--
dai permainan dan cakera padat cetak
rompak, Chun Kin Wai, 27, yang di-
ketahui tertuduh mempunyai kaitan
dengan tugas-tugas rasminya.

Pertuduhan terhadapnya dike-
mukakan mengikut Seksyen 165 Ka-
nun Keseksaan.

Alias pula didakwa di bawah
seksyen sama yang dibaca bersama
Seksyen 109 kanun serupa faitu ber-
subahat dengan Mohd. Azlin untuk
menerima rasuah tersebut.

Kedua-dua seksyen tersebut
memperuntukkan hukuman penja-
ramaksimum dua tahun atau denda
atau kedua-duanya' jika sabit ke-
salahan, :

Pendakwaan dikendalikan ‘oleh
Timbalan Pendakwa Raya dari Su-

ruhanjaya Pencegahan Rasuah Ma-

laysia (SPRM), Nor Azah Kasran ma- -

nakala kedua-dua tertuduh diwakili

-peguam bela, Suria Putra Taulan

dan Muhammad Faiz Fadzil.
Terdahulu dalam rayuan sebe-
lum hukuman dijatuhkan, Muham-

mad Faiz memohon mahkamah ti-

dak mengenakan-hukuman penjara
memandangkan kedua-dua anak
guamnya yang kini sedang digan-
tung tugas telah insaf.

Nor Azah bagaimanapun memo-

hon mahkamah menjatuhkan hu-
kuman setimpal agar menjadi pe-
ngajaran kepada masyarakat me-
mandangkan kedua-dua tertuduh
merupakan kakitangan kerajaan
yang sepatutnya menegakkan un-
dang-undang.

MOHD. Azlin Kamarudin (kanan) dan Alias Deraman (kiri) dibawa keluar dari
mahkamah selepas dijatuhi hukuman setelah mengaku bersalah menerima rasuah
di Mahkamah Sesyen Shah Alam, Selangor, semalam.



